
				এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

বিক্রমপুর।






তৃতীয় বর্ষ।   । বৈশাখ; ১৩২২।   । প্রথম সংখ্যা।








বিক্রমপুর-প্রসঙ্গ




 বিক্রমপুরের কথা—নানা সুখ দুঃখও ঘাত প্রতিঘাতের ভিতর দিয়া ‘বিক্রমপুর’ তৃতীয় বর্ষে পদার্পণ করিল। মানুষের আশা অনেক সময়েই সফল হয় না, আমরা যে আশা বুকে লইয়া ‘বিক্রমপুর’ সম্পাদনে অগ্রসর হইয়াছিলাম, দুঃখের বিষয় তাহা আমাদের পূর্ণ হয় নাই। তাই ‘আশা ভঙ্গ দুঃখ মরণ সমান’ মর্ম্মে মর্মে অনুভব করিতেছি। অর্থাভাব, দারুণ দৈব দুর্বিপাক, ব্যাধির আক্রমণ এ সকল বিগত বর্ষে আমাদের কার্যক্ষেত্রে আশানুরূপ সাফল্যের প্রধানতম অন্তরায় হইয়া দাড়াইয়াছিল। সেজন্যই মনের মত সাজ-সজ্জায় এবং নিয়মিত সময়ে ‘বিক্রমপুর’ প্রকাশের ব্যবস্থা করিতে পারি নাই। এবৎসর আমার কতিপয় অন্তরঙ্গ বন্ধু ‘বিক্রমপুরের’ সম্পাদন বিষয়ে সাহায্যের জন্য অগ্রসর হওয়ায় আবার নববৎসাহে কার্য্যক্ষেত্রে প্রবেশ করিলাম। যে সকল লেখক ও লেখিকা বিগত বর্ষে আমাদিগকে প্রবন্ধ ইত্যাদি খার। সাহায্য করিয়াছেন, ভরসা করি তাহারা বর্তমান বর্ষেও আমাদিগকে পূর্ব্ববৎ সাহায্য করিবেন। গ্রাহক ও অনুগ্রাহক বর্গ আমাদের সর্ব্বপ্রকার ত্রুটি-বিচ্যুতি মার্জনা করিবেন। তাহাদের নিকট আমরা গুরুতর অপরাধে অপরাধী। এবৎসর হইতে আমরা সর্ব্বপ্রকারে গ্রাহকবর্গের মনোরঞ্জনের জন্য প্রয়াস পাইব এবং কাগজ নিয়মিত প্রকাশ হইবে।

 পল্লী কথা—পল্লীগ্রামের স্বাস্থ্য-সুখ দিন দিনই অন্তহৃত হইতেছে। স্বাস্থ্য বিজ্ঞান সম্বন্ধে অনভিজ্ঞতা এবং দরিদ্রতাই উহার প্রধান কারণ। গ্রামা-স্বাস্থ্যের উৎকর্ষ ধন করিতে হইলে রাস্তাঘাট, বনজঙ্গল এবং পুষ্করিণী এ তিনটার

